2014ko ekainaren 23an egindako bilkuran, Nafarroako Parlamentuko Eledunen Batzarrak ondoko adierazpena onetsi zuen:

“• Nafarroako Parlamentuak babesten du 2014an ospatzea Lesbianen, gayen, transexualen eta bisexualen (LGTB) giza eskubideen aitorpenerako urtea, eta Nafarroako Gobernua premiatzen du lesbianen, gayen, transexualen eta bisexualen elkarteek egindako lanetan eta jardueretan lagundu dezan.

• Nafarroako Parlamentuak adierazten du erabat gaitzesten duela lesbianak, gayak, transexualak eta bisexualak kriminalizatzen dituen legedi oro eta LGTBen giza eskubideen defendatzaileak jazartzen dituztenak, mundu osokoak.

• Espainiako Gobernua premiatzen dugu egoki diren zuzemen diplomatikoak egin ditzan, Europako Batzordeari eta gure bazkide europarrei eskatze aldera LGTBen aurkako legediak eta LGTBen giza eskubideen defendatzaileak, mundu osokoak, jazartzen dituztenak irmo gaitzets ditzaten.

• Kanpo Arazoetarako eta Lankidetzarako Ministerioa premiatzen dugu Espainiako Gobernuak legedi horiek gaitzesten eta errefusatzen dituela adieraz dezan, eta berehala erretira daitezen eska dezan.

• Espainiako Gobernua premiatzen dugu protokolo bat ezar dezan, gure ordezkaritza diplomatikoetan arreta berezia bermatuko duena asilo edo aterpe eskari edo prozeduretan, horiek aurkeztu dituzten pertsonak datozenean beren sexu-orientazioagatik nahiz -identitateagatik edo/eta lesbianen, gayen, transexualen eta bisexualen giza eskubideak defenditzeagatik pertsonak jazartzen diren herrialdeetatik”.

